
Mësimi 3  
Moisiu dhe Shkurrja në Flakë 
 

Qëllimi 
Studjoni Eksodi 3 dhe shikoni se Moisiu shikon një shkurre në flakë dhe bëhet dërguesi i 

mesazhit të Perëndisë. Mësoni se Perëndia thirri Moisiun e na thërret edhe ne dhe mund 

t’i besojmë Atij për të na dhënë atë që na nevojitet. 

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Moisiu dhe Shkurrja në Flakë – një për mësuesen 

● Vizatimi Shkurrja në Flakë – një për nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 

● Këngët Për Moisiun – një për dy nxënës nga mësimi 1 

● 2 Fletë të Madhësisë së Posterit ose Fletë të Mëdha – që nxënësit të bëjnë një 

poster 

● Ngjitëse 

● Marker ose Krejona 

● Snack: Shkurret në Flakë 

● Degëza Brokoli   3 për nxënës 

● Salcë për Sallatë   E mjaftueshme që nxënësit të futin brokolit 

● Speca të Kuq të Prerë Imët ose Spec i Kuq Pluhur të përzjerë me salcën për t’a 

bërë të duket e kuqe 

● Tasa ose Gota Letre  Për salcën 

● Kartopiceta   1 për nxënës 

● Lugë     Për salcën 

Këshilla për Mësuesen 

★ Shihni mësimin 1 për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën duke përdor stikera. Pasi nxënësit të jenë ulur, thoni: 

 

Këtë tremujor do të vazhdojmë të studjojmë librin e Eksodit në Dhjatën e 

Vjetër! Sot do shikojmë se si Moisiu u thirr nga Perëndia që të shkonte dhe të 

shpëtonte popullin e Perëndisë. Do të shohim se ashtu siç Perëndia ishte atje 

për Moisiun – Perëndia është atje për ne sot gjithashtu! Perëndia dërgoi 

Moisiun për të ndihmuar popullin e Izraelit dhe Perëndia dërgoi Jezusin për 

të ndihmuar të gjithë njerëzit! 

 

A ju është kërkuar ndonjëherë të bëni diçka të mirë por ishit të frikësuar dhe 

jo të sigurtë se si t’a bënit atë? Si u ndjetë? Lejoni që nxënësit të përgjigjen. Thoni: 

Jam e sigurtë se u duk shumë e frikshme në atë kohë. Mbani mend se Perëndia 

do të na ndihmojë kur bëjmë mirë dhe është i lumtur kur e bëjmë këtë. Mund 

të besojmë se Perëndia do të jetë me ne edhe pse mund të jemi të frikësuar. 

 

Perëndia i kërkoi Moisiut të bënte diçka shumë të rëndësishme: të ndihmonte 

të çlironte izraelitët nga mbreti Faraon. Por Moisiu 

ishte i frikësuar e i tensionuar dhe nuk kishte vetë-

besimin se ishte personi i duhur për t’a bërë atë. Do të 

shohim se Perëndia ishte me Moisiun dhe do të jetë me 

ne kur duhet të bëjmë gjëra për Perëndinë që mund të 

duken të frikshme – si të flasim me të tjerët. 

 

Tani le të këndojmë një këngë për të filluar! Jepuni 

Këngët Për Moisiun, një për dy nxënës dhe një për veten tuaj. 

Zgjidhni Do Të Dëgjojmë e Do Të Bindemi dhe Tund e 

Përkund Moisiun për të ndihmuar që nxënësit t’i mbajnë 

mend.  

2) Koha e Mësimit – Moisiu dhe Shkurrja në Flakë         20-25 minuta 
 

Jepini një Bibël secilit nxënës që ka nevojë për një. Kini 

gati ndihmën vizive. 

 

Kërkojuni nxënësve të marrin Biblat e tyre dhe të 

shkojnë tek Eksodi 3.  

 

Lexoni Eksodi 3:1-6. Ose kërkoni që dikush t’a lexojë 

atë ose lexojeni vetë.  

 

Pyesni sa më poshtë: 

Mund të kontrolloni në Bibël për t’u siguruar se përgjigja juaj është e saktë. 

Vjehrri i Moisiut quhet Reuel tek Eksodi 2:18. Cili është emri i tij tek 3:1? 

Jethro. Është i njëjti person sepse thuhet se është një prift i Madianit në dyja rastet, por 

ai ose kishte dy emra të ndryshëm – si Jakobi/Izraeli ose Jethro mund të jetë një titull 

ose një nofkë. 

Sa herë e thirri Perëndia Moisiun? Dy herë 

Moisiu iu përgjigj Perëndisë duke thënë? Ja ku jam 

Perëndia i tha Moisiut se po qëndronte në? Vend të Shenjtë 

Perëndia i tha Moisiut të hiqte? Sandalet e tij 

 

Eksodi 3:7-10 (Lexojeni vetë pasi ka shumë emra të vështirë për t’u thënë) 

Çfarë tha Perëndia se do të bënte? Do të ndihmonte izraelitët duke u dërguar 

Moisiun. 

 

Eksodi 3:11-22 

Në vargun 11, çfarë pyetje i bëri Moisiu Perëndisë? Kush jam unë? 

Çfarë na tregon kjo rreth asaj se si Moisiu mendoi për veten e tij? I padenjë, i 

pasigurtë se kush ishte lidhur me detyrën që Perëndia i kishte kërkuar të bënte. 

Në vargun 14, kush thotë Perëndia se Ai është? UNË JAM AI QË JAM. 

 

Moisiu mund të kishte qënë i pasigurtë se kush ishte dhe u ndje i padenjë, por 

Perëndia ishte duke treguar se Perëndia është më se në gjendje t’a bëjë këtë 

punë për ata të dy. Moisiu tha, “Kush jam unë?” Perëndia i ndryshoi fjalët për 

të thënë, “UNË JAM AI QË JAM.” Unë e di se Kush Jam, tha Perëndia. Perëndia 

tha: Unë jam i aftë, Unë Jam Vetja Ime – Perëndia! Mos u shqetëso, Moisi, unë 

mund t’a bëj këtë! Dhe të gjithë ata që e dëgjojnë këtë emër do t’a dinë këtë 

gjithashtu. Prandaj ne mund të pyesim se kush jam unë dhe Perëndia thotë se 

pyetja nuk është se kush jeni ju, por se i Kujt jeni ju! Nëse ndiqni Perëndinë 

dhe i bindeni Atij, jeni të Perëndisë dhe Ai është UNË JAM i përjetëshëm – 

Perëndia që mund t’i besojmë, Perëndia i aftë i universit. 

 

3) Loja Gishtat Lart apo Poshtë              2-5 minuta  

 

Le të luajmë “Gishtat Lart/Gishtat Poshtë”. Ngrini gishtat tuaj të mëdhenj lart 

nëse përgjigja duhet të jetë po dhe ulini gishtat poshtë nëse përgjigja duhet të 

jetë jo. 

 

Perëndia i tha Moisiut që të shkonte tek Ai menjëherë.   Gishtat Poshtë  

Perëndia tha se Moisiu duhet të tregojë respektin e tij për shenjtërinë e Perëndisë duke 

hequr fillimisht sandalet e tij. 

Moisiu e dinte se mund të bënte atë që kërkoi Perëndia.  Gishtat Poshtë 

Moisiu nuk ishte i sigurtë dhe tha se nuk mendonte se ishte personi i duhur për të 

ndihmuar. 

Perëndia e dinte dobësinë e Moisiut dhe i dha ndihmë atij.   Gishtat Lart 

Moisiu kishte frikë të shkonte në Egjipt.     Gishtat Lart 

Perëndia tha se Moisiu nuk kishte pse të shkonte sepse Moisiu kishte frikë. 

Gishtat Poshtë 

Perëndia tha se do të ishte me Moisiun dhe nuk e pranoi justifikimin e Moisiut. 

Perëndia tha se do të ishte me Moisiun; Moisiu nuk do të ishte vetëm.  

Gishtat Lart 

Perëndia i tha Moisiut se duhet t’u thoshte izraelitëve se, “UNË JAM” më ka 

dërguar. 

Gishtat Lart 

Perëndia do të jetë me ne kur kemi nevojë për Të.   Gishtat Lart 

Perëndia na do shumë të gjithëve dhe na krijoi që të bëjmë gjëra të mira. 

Gishtat Lart 

Perëndia na dha aftësi të veçanta që të mund të bëjmë gjëra të mira. 

Gishtat Lart 

Perëndia dëshiron që të bëni gjëra të mira.    Gishtat Lart 

Mund t’i besojmë Perëndisë.       Gishtat Lart 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, dërgoni 

një email tek Sundayschoolbiblelessonsforkids@protonmail.com dhe thuajini nxënësit se 

do t’i përgjigjeni pyetjes së tyre herën tjetër që do të takoheni. 

mailto:Sundayschoolbiblelessonsforkids@protonmail.com

4) Aktiviteti Moisiu dhe Shkurrja               10-15 minuta  

 

Jepini një fletë secilit nxënës bashkë me krejona. Lexoni 

udhëzimet – duhet të ngjyrosin faqen dhe të vizatojnë flakët që 

Moisiu do të kishte parë kur pa shkurren në flakë.  

 

Kur të mbarojnë, le të shkruajnë emrin e tyre diku në faqe dhe 

pastaj pastroni përpara sesa të kaloni tek aktiviteti tjetër. 

 

Le të mbajmë mend se Perëndia thërret secilin person 

që t’a ndjekë Atë. Sot Ai përdor Biblën për të na 

tërhequr vëmendjen. Për Moisiun, Perëndia përdorni 

një shkurre në flakë. Secili prej nesh është krijuar në shembëlltyrën e 

Perëndisë për të përmbushur disa gjëra që Perëndia dëshiron prej nesh që do 

t’i sjellin lavdi Atij dhe do të jenë një bekim për ne. Ashtu si Moisiu, mund të 

kemi frikë të bëjmë gjërat e reja ose të ndryshme që Perëndia na thërret të 

bëjmë, si t’u themi të tjerëve për Jezusin ose të jemi të dashur me njerëzit që 

nuk i pëlqejmë. Por Perëndia thotë se mund t’a bëjmë atë! Le të kemi besim 

duke ditur se Perëndia është me ne dhe mund të bëjmë gjëra të mira. Ashtu siç 

tha se do të ishte me Moisiun dhe izraelitët, Ai do të jetë me ne gjithashtu. 

Perëndia është UNË JAM; Ai gjithnjë ka qënë gjallë dhe gjithnjë do të jetë 

gjallë, prandaj Ai mund të kujdeset për ne të gjithë.  

 

5) Opsionale: Loja e Stafetës Hiqni Sandalet      5-10 minuta  

 

Ndajini nxënësit në dy skuadra të barabarta dhe sigurohuni se dhoma ose salla nuk ka 

pengesa dhe se dyshemeja nuk ka ndonjë gur ose sende që mund të dëmtojnë fëmijët që 

vrapojnë me çorape.  

 

Kërkojuni të gjithë fëmijëve: Ju lutem hiqni këpucët ose sandalet tuaja dhe 

vendosini në një pirg në fund të dhomës ose sallës. (Tregoni vendin ku dëshironi t’i 

vendosin.) Tani rreshtohuni në anën tjetër me secilën skuadër në një rresht në 

mënyrë që një nxënës nga secila skuadër të shkojë në të njëjtën kohë. (Tregoni 

vendin ku dëshironi të rreshtohen dhe ndihmojini të zënë vendet e duhura – vetëm 2 

rreshta dhe vetëm 2 nxënës që ecin në çdo kohë.) Secili prej jush do të ketë rradhën 

e tij për të ecur shpejt tek pirgu dhe për të marrë këpucët tuaja, për t’i veshur 

dhe pastaj për të ecur shpejt tek rreshti i skuadrës tuaj. Pastaj, shkon nxënësi 

tjetër në skuadër derisa të kenë përfunduar të gjithë. Skuadra e parë që 

përfundon këtë detyrë duke veshur të gjitha këpucët – fiton! *Për siguri, ju 

lutemi vetëm “ecni shpejt” dhe mos vraponi. Kushdo që vrapon, do të duhet të 

kthehet përsëri tek fillimi dhe të nisë përsëri. 

 

Perëndia i tha Moisiut të heqë sandalet e tij sepse Moisiu ishte duke qëndruar 

në tokë të shenjtë. Kjo lojë na kujton atë.  

 

6) Opsional: Posteri Unë Jam Ai Që Jam                 15-20 minuta 

 

Përpara orës mësimore sigurohuni se keni dy fletë të mëdha në madhësi të posterit ose 

të mëdha të bardha ose me ngjyrë të hapur bashkë me ngjitëse për t’i ngjitur. Mblidhni 

marker ose krejona. 

 

Gjatë orës mësimore, thuajuni nxënësve: Për të na ndihmuar që të mbajmë mend 

se çfarë mësuam rreth Moisiut sot dhe se si Perëndia e ndihmoi atë sepse 

Perëndia është UNË JAM AI QË JAM, do të bëjmë një poster rreth Perëndisë. 

Perëndia foli me Moisiun dhe e inkurajoi Moisiun dhe ky poster mund të na 

inkurajojë sot! Do t’a ndaj klasën në dy grupe: Njëri grup do të punojë në 

njërën anë të posterit; grupi tjetër do të punojë në anën tjetër të posterit. 

Secili grup do të shkruajë, do të bëjë vizatime dhe do të punojë së bashku për 

të treguar të gjitha mënyrat se si Perëndia po inkurajonte dhe po ndihmonte 

Moisiun duke e mbrojtur atë. Gjithashtu bëni vizatime dhe shkruani fjalë për të 

gjitha mënyrat që Perëndia na ndihmon dhe na bekon ne sot gjithashtu. 

Sigurohuni se titulli i posterit tuaj thotë UNË JAM AI QË JAM. 

 

Pasi të mbarojmë, do ta vendosim posterin në klasën tonë për disa javët e 

ardhshme. 

 

Lexoni përmes Eksodit 3 përsëri për t’u dhënë nxënësve ide se çfarë të 

shkruajnë/vizatojnë pasi të fillojnë. Jepni sugjerime nëse nevojitet: Perëndia ishte 

inkurajues, i aftë, Atij mund t’i besojmë, i dashur, e mbrojti Moisiun nga 

dëmtimi, I Shenjtë. Perëndia na ndihmon sot duke na bekuar me familjet tona, 

me kishën, Biblën, dashuri, Jezusin dhe shumë më tepër. 

 

Kaloni rreth e rrotull klasës duke i vendosur nxënësit në grupe dhe duke i ndihmuar të 

gjejnë idetë e përshtatshme për posterat e tyre – kujtojini të shkruajnë UNË JAM AI QË 

JAM tek posterat. 

Pyesni nxënësit – Cila ishte pjesa juaj e preferuar e ngjarjes që mësuam nga 

Bibla sot? Pse? 

 

7) Këngë Opsionale                      5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

8) Lutja e Mbylljes       

 

**Përpara lutjes, sigurohuni se aktivitetet janë pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Na ndihmoni tё mbёshtetemi tek Ju, Perёndi, dhe tё mbajmё 

mend tё lutemi dhe tё studjojmё Fjalёn Tuaj, nё mёnyrё qё tё mund tё rritemi 

duke ditur atё qё dёshironi pёr ne. Na ndihmoni tё mbajmё mend se kur 

pёrballemi me kohёra tё vёshtira si Moisiu mund t’ju besojmё Juve Perёndi qё 

tё na thёrrisni, tё na udhёzoni dhe tё jeni me ne. Ju falёnderojmё se ecni me 

ne nё jetёn tonё dhe dёshironi tё na ndihmoni. Ju falёnderojmё se jeni UNË 

JAM qё ka qёnё gjithnjё gjallё dhe qё gjithnjё do tё jetё gjallё nё mёnyrё qё 

Ju tё mund tё mbani premtimin Tuaj pёr t’u kujdesur pёr tё gjithё botёn dhe 

tё gjithё njerёzit nё tё qё kanё jetuar ndonjёherё dhe qё do tё jetojnё.  

 

Lutemi pёr ata qё nuk mundёn tё vinin nё adhurim sot pёr shkak tё sёmundjes 

ose dobёsisё, ndihmojini tё pёrmirёsohen nё mёnyrё qё tё mund tё kthehen 

shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

9) Snack Opsional – Brokoli e Shkurres nё Flakё            5 minuta  

 

Pёrgatitja 

Pritni brokolit nё copa qё duken si shkurre. Tre pёr nxёnёs. Merrni salcё tё sallatёs ose 

majonezë dhe shtoni specin e kuq pluhur ose speca tё kuq tё prerё imёt dhe pёrzjejini 

pёr t’a bёrё salcёn tё kuqe. Vendoseni salcёn nё njё tas pёr t’a hedhur mё pas nё gotat 

individuale prej letre – njё pёr nxёnёs. Kini gati lugёn qё tё mund tё hidhni salcёn sipas 

nevojёs. Kini nё dispozicion kartopicetat. *Kontrolloni pёr alergji. 

 

Snack 

Jepini njё snack secilit nxёnёs. Thuajuni:  

Çfarё ju kujton brokoli rreth historisё sё sotme? Shkurren.  

Çfarё ju kujton kjo salcё e kuqe? Zjarrin. 

Sot mёsuam se Moisiu pa njё shkurre nё flakё – shkurrja ishte e pёrfshirё nё 

flakё por nuk u dogj kurrё. Pёr tё na ndihmuar tё mbajmё mend do tё marrim 

brokolit tona dhe do tё pretendojmё se ёshtё shkurrja nё flakё. Pёr tё bёrё 

flakёt, futeni brokolin nё salcёn e kuqe pёr t’a bёrё tё duket sikur ёshtё nё 

flakё – pastaj hajeni dhe shijojeni!  

 

Le të mbajmë mend se Perëndia thërret secilin person që t’a ndjekë Atë. Sot 

Ai përdor Biblën për të na tërhequr vëmendjen. Për Moisiun, Perëndia 

përdorni një shkurre në flakë. Secili prej nesh është krijuar në shembëlltyrën 

e Perëndisë për të përmbushur disa gjëra që Perëndia dëshiron prej nesh që 

do t’i sjellin lavdi Atij dhe do të jenë një bekim për ne. Ashtu si Moisiu, mund 

të kemi frikë të bëjmë gjërat e reja ose të ndryshme që Perëndia na thërret të 

bëjmë, si t’u themi të tjerëve për Jezusin ose të jemi të dashur me njerëzit që 

nuk i pëlqejmë. Por Perëndia thotë se mund t’a bëjmë atë! Le të kemi besim 

duke ditur se Perëndia është me ne dhe mund të bëjmë gjëra të mira. Ashtu 

siç tha se do të ishte me Moisiun dhe izraelitët, Ai do të jetë me ne gjithashtu. 

Perëndia është UNË JAM; Ai gjithnjë ka qënë gjallë dhe gjithnjë do të jetë 

gjallë, prandaj Ai mund të kujdeset për ne të gjithë gjithashtu. 

 

Jepuni një kartopicetë që fëmijët të pastrojnë duart. Diskutoni pyetjet ndërsa hanë! 

Cila ishte pjesa juaj e preferuar e tregimit sot? 

Si mund t’a dimë se çfarë dëshiron Perëndia që të bëjmë sot? Të lexojmë Biblën. 

A do të jetë Perëndia me ne sot ashtu siç tha se do të ishte me Moisiun? Po! 

Ndonjë pyetje rreth asaj që mësuam sot? Lejoni që nxënësit të përgjigjen 

 



Klasat 1-6 V2 2 - Eksodi  

Klasat 1-6 V2 2 - Sundayschoolbiblelessonsforkids.com                          9 

10) Gjëra për të Kujtuar      

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


